
Na osnovu čl. 22. i  24. stav 4. Zakona o Vladi Kantona Sarajevo (“Službene novine 
Kantona Sarajevo”, broj: 24/03 – prečišćeni tekst), člana 4. Zakona o posredovanju u zapošljavanju 
i socijalnoj sigurnosti nezaposlenih osoba („Službene novine Kantona Sarajevo“ br. 4/04 i 29/09), 
Vlada Kantona Sarajevo, na 40. sjednici održanoj 09.11.2011. godine, donijela je sljedeći 
             

 
Z A K LJ U Č A K 

 
I 

Utvrđuju se Program o izmjenama i dopunama Programa mjera za podsticaj zapošljavanja i 
održavanja više stope zaposlenosti u Kantonu Sarajevo u 2011. godini sa načinom i 
kriterijima za realizaciju. 

 
II 

Programom iz tačke I ovog Zaključka utvrđuju se mjere definisane Zaključkom Vlade 
Kantona Sarajevo broj: 02-05-3834-4.1/11 od 24.02.2011. godine i broj: 02.-05-18746-2/11 
od 30.05.2011. godine.  

III 
Za realizaciju cjelokupnog Programa iz tačke I ovog Zaključka izdvojit će se ukupna 
sredstva u  iznosu od 11.902.880,00 KM, i to u 2011. godini  u iznosu od 8.762.880,00 KM, 
a u 2012. godini u iznosu od 3.140.000,00 KM, u skladu sa Finansijskim planom prihoda i 
izdataka JU “Služba za zapošljavanje Kantona Sarajevo“ Sarajevo za 2011., odnosno 2012. 
godinu. 
Sredstva se raspoređuju na sljedeći način: 
1. Finansiranje Programa javnih radova – 1.056.114,00  KM za 695 nezaposlenih lica;             
2. Program sufinansiranja zapošljavanja osoba starijih od 40 godina - 600.000,00 KM  
      za 200 nezaposlenih lica; 
3. Program sufinansiranja zapošljavanja pripravnika VSS, VŠS, SSS i KV stručne 
      spreme – 6.840.000,00 KM za 1300 pripravnika i to 700 VSS i  VŠS i 600 SSS i 
      KV stručne spreme; 
4. Program obuke nezaposlenih osoba za aktivno traženje posla – 31.800,00 KM za 
      600 nezaposlenih lica; 
5. Program obuke samozapošljavanja žena – poduzetništvo za 200 nezaposlenih lica; 

(sredstva za realizaciju ove mjere nisu potrebna jer obuku vrše uposlenici Službe) 
6. Program sufinansiranja zapošljavanja osoba sa invaliditetom – 438.142,00 KM; 
7. Program zapošljavanja i zadržavanja mladih u Bosni i Hercegovini (YERP); 

(ovaj Program se frinansira direktno iz sredstava Razvojnog programa Ujedinjenih 
nacija); 

8. Program samozapošljavanja – 1.640.000,00 KM za 164 nezaposlene osoba; 
9. Program „Posao za sve“ - 720.000,00 KM za 200 nezaposlena lica; 
10. Program sufinansiranja zapošljavanja i samozapošljavanja nezaposlenih kategorija 
      iz oblasti socijalne politike – 576.824,00 KM (300.000,00 KM za 
      samozapošljavanje 30 osoba i 276.824,00 KM za zapošljavanje 38 osoba).  



 
 

IV 
 

Za realizaciju ovog Zaključka zadužuje se JU ”Služba za zapošljavanje Kantona Sarajevo” 
Sarajevo, koja će o provođenju istog redovno izvještavati Vladu i Skupštinu Kantona 
Sarajevo.  

V 
 

Program iz tačke I ovog Zaključka dostavit će se Skupštini Kantona Sarajevo, 
informativno. 

 
 
  
 
                                                                                                     P R E M I J E R 
 
                                                                                                       Fikret Musić 
 
 
Dostaviti:           
1. Predsjedavajuća Skupštine Kantona Sarajevo 
2. Skupština Kantona Sarajevo 
3. Premijer Kantona Sarajevo  
4. Ministarstvo za rad, socijalnu politiku, 

raseljena lica i izbjeglice Kantona Sarajevo 
5. Ministarstvo privrede Kantona Sarajevo 
6. JU ”Služba za zapošljavanje Kantona Sarajevo” Sarajevo 

(putem Ministarstva za rad, socijalnu politiku,  
 raseljena lica i izbjeglice) 

7. Evidencija                 
8. A r h i v a  
 
 
 
 
 
 
 
 
 
 
 
 
 
 
 

 

web: http://vlada.ks.gov.ba 
e-mail: premijer@ks.gov.ba;  

Tel: + 387 (0) 33 562-068, 562-070 
Fax: + 387 (0) 33 562-211 

Sarajevo, Reisa Džemaludina Čauševića 1 
 



   OBRAZLOŽENJE 

 
I – PRAVNI OSNOV 

 
Pravni osnov za donošenje Programa o izmjenama i dopunama Programa mjera za 

podsticaj zapošljavanja i održavanja više stope zaposlenosti u Kantonu Sarajevo u 
2011.godini sa načinom i kriterijima za realizaciju, sadržan je u članu 4. Zakona o 
posredovanju u zapošljavanju i socijalnoj sigurnosti nezaposlenih osoba („Službene novine 
Kantona Sarajevo“ br.4/04 i 29/09), kojim je predviđeno da Vlada Kantona Sarajevo na 
zajednički prijedlog Ministarstva za rad, socijalnu politiku, raseljena lica i izbjeglice, 
Ministarstva privrede i  Kantonalne službe, utvrđuje godišnji Program mjera koje će se u 
Kantonu Sarajevo poduzimati u cilju provođenja pojedinačnih, konkretnih vidova 
podsticanja zapošljavanja. 
 
II – RAZLOZI DONOŠENJA 

 
Programom mjera za podsticaj zapošljavanja i održavanja više stope zaposlenosti u 

Kantonu Sarajevo u 2011.godini sa načinom i kriterijima za realizaciju, definišu se 
pojedinačne podsticajne mjere, utvrđuju finansijska sredstva, ciljevi i kriteriji realizacije 
svake od predviđenih podsticajnih mjera, način objavljivanja javnih poziva, praćenje efekata, 
te druga pitanja od značaja za provođenje Programa. 

Izmjenama i dopunama Finansijskog plana prihoda i izdataka JU „Služba za 
zapošljavanje Kantona Sarajevo“ Sarajevo, predviđena su sredstva u iznosu od 2.438.760,00 
KM za mjere aktivne politike zapošljavanja.Usvajanjem Zakona o profesionalnoj 
rehabilitaciji, osposobljavanju i zapošljavanju osoba sa invaliditetom („Službene novine 
Federacije BIH“ broj 09/10), predviđeno je da prihode Fonda za profesionalnu rehabilitaciju i 
zapošljavanje osoba sa invaliditetom, između ostalog, čine i sredstva kantonalnih službi za 
zapošljavanje u iznosu 5% sredstava predviđenih finansijskim planom za aktivnu politiku 
zapošljavanja u tekućoj godini. 

Visina sredstava za pomenuti fond ovim Izmjenama i dopunama Programa mjera za 
2011.godinu, uvećava se za 121.938,00 KM i sada iznosi ukupno 438.142,00 KM. 

Raspoloživa finansijska sredstva za mjere aktivne politike zapošljavanja na osnovama 
Izmjena i dopuna Finansijskog plana prihoda i izdataka JU „Služba za zapošljavanje 
Kantona Sarajevo“ Sarajevo iznose 2.316.822,00 KM. 

Ovim programom, u odnosu na program mjera koji se mjenja i dopunjuje, povećan je 
broj pripravnika sa 1000 na 1300 i uvedena nova mjera Program sufinansiranja 
zapošljavanja i samozapošljavanja nezaposlenih kategorija iz oblasti socijalne politike, a za 
koje će Služba objaviti javne pozive. 
 Potrebna sredstva za realizaciju cjelokupnog programa (uključujući i program o izmjenama 
i dopunama Program mjera za podsticaj zapošljavanja i održavanja više stope zaposlenosti u 
Kantonu Sarajevo u 2011.godini, sa načinom i kriterijima za realizaciju) iznose 11.902.880,00 
KM, s tim da su u 2011.godini obezbijeđena sredstva u iznosu od 8.762.880,00 KM koliko je i 
potrebno za realizaciju Programa u tekućoj godini, a preostala sredstva u iznosu od 
3.140.000,00 KM biće obezbijeđena u Finansijskom planu prihoda i izdataka JU “Služba za 
zapošljavanje Kantona Sarajevo” Sarajevo u 2012.godini.  
Napominjemo, član 4. je u cijelosti izmijenjen zbog povećanja broja angažovanih lica i 
dodavanja nove podsticajne mjere, a u svrhu jasnijeg prikaza svih pojedinačnih mjera, te 
iznosa za to raspoređenih sredstava. 
 



JU „Služba za zapošljavanje Kantona Sarajevo“ - Sarajevo 
 
 
 
 
 
 
 
 
 
 
 
 
 
 
 
 
 

PROGRAM  
o izmjenama i dopunama Programa mjera za podsticaj zapošljavanja i održavanja više stope 

zaposlenosti u Kantonu Sarajevo u 2011.godini sa načinom i kriterijima za realizaciju 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Sarajevo, septembar 2011.godine 
 

 



Na osnovu člana 4. Zakona o posredovanju u zapošljavanju i socijalnoj sigurnosti  
nezaposlenih osoba u Kantonu Sarajevo («Službene novine Kantona Sarajevo» broj 4/04 i 
29/09)  a na zajednički prijedlog Ministarstva za rad, socijalnu politiku, raseljena lica i 
izbjeglice, Ministarstva privrede i JU»Služba za  zapošljavanje Kantona Sarajevo» Sarajevo, 
Vlada Kantona Sarajevo utvrđuje 
 

PROGRAM  
o izmjenama i dopunama Programa mjera za podsticaj zapošljavanja i održavanja više stope 

zaposlenosti u Kantonu Sarajevo u 2011.godini sa načinom i kriterijima za realizaciju 
 

Član 1. 
 

U Programu mjera za podsticaj zapošljavanja i održavanja više stope zaposlenosti u Kantonu 
Sarajevo u 2011. godini sa načinom i kriterijima za realizaciju, utvrđen Zaključkom Vlade 
Kantona Sarajevo broj 02-05-3838-4.1/11 od 24.02.2011.godine i broj 02-05-18746-2/11 od 
30.05.2011.godine u članu 2. iza tačke 9 dodaje se tačka 10 koja  glasi: 
 
„Program sufinansiranja zapošljavanja i samozapošljavanja nezaposlenih kategorija iz 
oblasti socijalne politike.“ 
 

Član 2. 
Član 4. mijenja se i glasi: 
 
„Finansijska sredstva koja se utvrđuju za realizaciju Programa iznose 11.902.880,00 KM i 
obezbijedit će se u 2011.godini u iznosu od 8.762.880,00 KM, a u 2012.godini 3.140.000,00 KM u 
skladu sa finansijskim planovima prihoda i izdataka JU"Služba za zapošljavanje Kantona Sarajevo" 
Sarajevo za 2011.godinu, odnosno 2012. godinu. 

Sredstva iz stava 1. ovog člana  raspoređuju se na slijedeći način: 

1. Finansiranje Programa javnih radova – 1.056.114,00 KM za 695 nezaposlenih lica; 

              

2. Program sufinansiranja zapošljavanja osoba starijih od 40 godina – 600.000,00 KM za 200 

nezaposlenih lica;  

 

3. Program sufinansiranja zapošljavanja pripravnika VSS, VŠS, SSS i KV stručne spreme –

6.840.000,00 KM za 1300 pripravnika i to: 700 VSS i VŠS i 600 SSS i KV stručne spreme; 

 

4. Program obuke nezaposlenih osoba za aktivno traženje posla – 31.800,00 KM za 600 

nezaposlenih lica; 



 

5. Program obuke za samozapošljavanje - poduzetništvo  za 200 nezaposlenih lica; 

    (sredstva za realizaciju ove mjere nisu potrebna jer obuku vrše uposlenici Službe) 

 

6. Program sufinansiranja zapošljavanja osoba sa invaliditetom – 438.142,00 KM; 

 

7. Program zapošljavanja i zadržavanja mladih u Bosni i Hercegovini (YERP); 

    (ovaj program se finansira direktno iz sredstava Razvojnog programa Ujedinjenih nacija) 

 

8. Program samozapošljavanja – 1.640.000,00 KM za 164 nezaposlena lica; 

 

9. Program Posao za sve – 720.000,00 KM za 200 nezaposlenih lica; 

 

10. Program sufinansiranja zapošljavanja i samozapošljavanja nezaposlenih kategorija iz 
oblasti socijalne politike  – 576.824,00 KM (300.000,00 KM za samozapošljavanje 30 osoba i 
276.824,00 KM za zapošljavanje 38 osoba). 
 

Član 3. 
 
U članu 8. u stavu 1. riječi „prije objavljivanja javnog poziva“ , brišu se. 
 

 
Član 4. 

 
Iza člana 12.b. dodaje se član 12.c. koji glasi: 
 

«Član 12.c. 
 
PROGRAM SUFINANSIRANJA ZAPOŠLJAVANJA I SAMOZAPOŠLJAVANJA 
NEZAPOSLENIH KATEGORIJA IZ OBLASTI SOCIJALNE POLITIKE 
 
Cilj programa je sufinansiranje zapošljavanja i samozapošljavanje 68 nezaposlenih osoba iz 
kategorije socijalne politike i to: roditelji djece sa invaliditetom od najmanje 80% invaliditeta, 
žrtve nasilja u porodici, bivši štićenici domova za nezbrinutu djecu, liječeni ovisnici o 



psihoaktivnim supstancama, Romi, roditelji/staratelji djece koja ostvaruju pravo na dječiji 
dodatak, osobe ometene u fizičkom i psihičkom razvoju i osobe kod kojih postoji invalidnost 
prouzrokovana povredom ili bolešću, a koje u skladu sa propisima o socijalnoj zaštiti 
ostvaruju pravo na novčanu naknadu za vrijeme čekanja zaposlenja, povratnici u Kanton 
Sarajevo koji su prije povratka na prijeratnu adresu prebivališta imali priznat status 
raseljene osobe ili status izbjeglice, potencijalni povratnici iz Kantona Sarajevo koji su 
imali/imaju status raseljene osobe prijavljene na evidenciju nezaposlenih prije objavljivanja 
javnog poziva a koje do sada nisu koristile sredstva JU»Služba za zapošljavanje Kantona 
Sarajevo» Sarajevo, Federalnog zavoda za zapošljavanje ili neke druge institucije za 
samozapošljavanje. 
U svrhu samozapošljavanja JU „Služba za zapošljavanje Kantona Sarajevo“ Sarajevo će 
osobama koje budu obuhvaćene programom sufinansirati pokretanje samostalne djelatnosti u 
iznosu od 10.000,00 KM i to: sredstva u iznosu od 2.800,00 KM na ime nabavke sredstava za 
rad, opreme, repromaterijala i sl., a preostala sredstva u periodu od 12 mjeseci refundirat će 
u ukupnom iznosu od 600,00 KM mjesečno, za isplatu plaća i uplatu zakonom propisanih 
poreza i doprinosa. 
Izuzetno od prethodnog stava veći iznos na ime nabavke sredstava za rad, opreme i sl. može 
se isplatiti za poljoprivrednu djelatnost, o čemu odlučuje direktor i Upravni odbor Službe u 
okviru utvrđivanja prijedloga liste aplikanata kojim su odobrena sredstva za 
samozapošljavanje. 
Nezaposlene osobe koje budu obuhvaćene programom samozapošljavanja, ne mogu se 
prijaviti na evidenciju nezaposlenih 12 mjeseci od dana brisanja sa evidencije po ovom 
osnovu. 
 
Nezaposlene osobe iz ciljne skupine koje žele učestvovati u programu samozapošljavanja 
dužne su podnijeti: 

- aplikaciju za sufinansiranje samozapošljavanja; 
- ovjerenu kopiju lične karte i CIPS-ovu prijava mjesta boravka; 
- uvjerenje nadležnog biroa za zapošljavanje da se nalazi na evidenciji nezaposlenih; 
- dokaz da je pokrenut postupak registracije djelatnosti kod nadležnog organa; 
-  izjavu da do sada nije koristio/la sredstva za samozapošljavanje JU»Služba za 

zapošljavanje Kantona Sarajevo» Sarajevo, Federalnog zavoda za zapošljavanje ili 
neke druge institucije (izjava ovjerena u općini); 

- dokaz da pripada navedenoj kategoriji čije se samozapošljavanje sufinansira.  
 
Kriteriji za vrednovanje aplikacija su: 

- poslovna aktivnost: pokretanje proizvodne djelatnosti – 5 bodova, proizvodnog ili 
uslužnog zanatstva – 4 boda, poljoprivredna djelatnost – 3 boda i ostale djelatnosti – 2 
boda; 

- životna dob: osobe preko 50 godina starosti – 4 boda, osobe od 40 do 50 godina starosti 
– 3 boda, osobe od 30 do 40 godina starosti 2 boda i osobe do 30 godina starosti 1 bod; 

- vrijeme provedeno na evidenciji nezaposlenih: preko 36 mjeseci – 4 boda, od 24 do 36 
mjeseci 3 boda, od 12 do 24 mjeseca 2 boda i do 12 mjeseci 1 bod. 

 
Kod istog broja bodova, prednost će se imati osobame koje su duže  prijavljene na evidenciju 
nezaposlenih. 
 
U svrhu realizacije Programa sufinansiranja zapošljavanja, JU „Služba za zapošljavanje 
Kantona Sarajevo“ Sarajevo će poslodavcima koji budu obuhvaćeni ovim programom 12 
mjeseci refundirati sredstva u ukupnom iznosu od 600,00 KM mjesečno, za isplatu plaća i 
uplatu zakonom propisanih poreza i doprinosa po novouposlenoj osobi. 
 



Poslodavci koji žele učestvovati u ovom programu dužni su podnijeti: 
 

- aplikaciju za sufinansiranje zapošljavanja osoba iz ciljne skupine; 
- rješenje o registraciji i odgovarajuće dokaze o ispunjavanju obaveza uplate javnih 

prihoda. 
 

Kriteriji za vrednovanje aplikacija su: 

- djelatnost poslodavca: proizvodna - 10 bodova, ostale djelatnosti – 5 bodova; 
- broj trenutno uposlenih: do 10 osoba – 1 bod, od 11 do 20 osoba – 3 boda, od 21 do 30 

osoba – 5 bodova, od 31 do 50 osoba – 7 bodova i preko 50 osoba – 10 bodova; 
- poslodavci koji prvi put koriste podsticajna sredstva – 5 bodova; 
- poslodavci i fizičke osobe koji su koristili kreditna sredstva Federalnog zavoda za 

zapošljavanje i JU «Služba za zapošljavanje Kantona Sarajevo» Sarajevo a nisu ispoštovali 
obaveze u skladu sa zaključenim ugovorima (nisu primili radnike ili ne vraćaju redovno 
anuitete), ne mogu učestvovati u ovom programu; 

- poslodavci koji su koristili sredstva za sufinansiranje zapošljavanja po bilo kojem 
programu u prethodne dvije godine i zadržali su dio sufinansiranih osoba u radnom 
odnosu po okončanju perioda sufinansiranja – 10 bodova. 

 
Na osnovu gore navedenih kriterija, aplikacije se boduju i utvrđuje se prijedlog liste aplikanata 
kojima su odobrena sredstva za zapošljavanje, kao i prijedlog liste aplikanata kojima su odobrena 
sredstva za samozapošljavanje. Na prijedlog direktora ove liste usvaja Upravni odbor JU „Služba za 
zapošljavanje Kantona Sarajevo“  Sarajevo, te nakon toga  direktor JU „Služba za zapošljavanje 
Kantona Sarajevo“ - Sarajevo zaključuje odgovarajuće   
 
ugovore sa korisnicima sredstava. Ovim ugovorom uređuju se prava i obaveze Službe i korisnika 
sredstava. 
Ukoliko ne bude dovoljno zahtjeva za sufinansiranje zapošljavanja, sredstva se mogu 
preusmjeriti za samozapošljavanje osoba iz ciljne skupine i obrnuto, odnosno ukoliko ne bude 
dovoljno zahtjeva za sufinansiranje zapošljavanja i samozapošljavanja osoba iz ciljne 
skupine, sredstva će se preusmjeriti za Program sufinansiranja zapošljavanja pripravnika.” 
 
 Član 5.  
 
U članu 19. iza stava 3. dodaje se stav 4. koji glasi: 
 
„Monitoring i evaluacija pojedinačnih podsticajnih mjera navedenih u ovom programu vršit 
će se u skladu sa opštim aktom, kojeg donosi kantonalni ministar nadležan za poslove rada i 
zapošljavanja.“ 
 

Član 6. 
 

Ovaj program bit će objavljen u "Službenim novinama Kantona Sarajevo". 
 
Program o izmjenama i dopunama Programa mjera za podsticaj zapošljavanja i održavanja 
više stope zaposlenosti u Kantonu Sarajevo u 2011. godini sa načinom i kriterijima za 
realizaciju, sačinila je radna grupa u sastavu: 
 
 



1. Predstavnik Ministarstva za rad, socijalnu politiku, raseljena lica i izbjeglice 
Kantona Sarajevo, Enisa Demić 

                                                                                   ______________________  
 
2. Predstavnik Ministarstva privrede,  Zejna Tesla 
                                                                                    ______________________  
 
3. Predstavnik JU «Služba za zapošljavanje Kantona Sarajevo»- Sarajevo,  Mahir 

Lokvančić 
                                                                                    ______________________ 



 



 





 



 



 
 


